
792 
 

სოხუმის სახელმწიფო უნივერსიტეტის შრომები, ჰუმანიტარულ და სოციალურ - 

პოლიტიკურ მეცნიერებათა სერია, Proceedings of Sokhumi State University, Humanities and 

Socio-Political Sciences Series, ტომი/ Vol.  XIX, 2020- 2021 წელი 

 
 

თეიმურაზ ორმოცაძე1 
 სოხუმის სახელმწიფო უნივერსიტეტი 

DOI: https://doi.org/10.52340/sou.2023.19.54 
 

როგორ გამოვიყენოთ Covid-19 პანდემია მათემატიკის 

სწავლებისას 
 

  აბსტრაქტი: დისტანციურმა და ჰიბრიდულმა სწავლებამ უამრავი 

ნაკლოვანებები გამოავლინა სწავლა-სწავლების ტრადიციულ მიდგომებ-

ში. განსაკუთრებით მძიმე მდგომარეობაში აღმოჩნდა საჯარო სკოლის პე-

დაგოგიური პერსონალი, რომელებიც ახალი გამოწვევების წინაშე აღმოჩნ-

დნენ. წარმოდგენილი ნაშრომი ეხება პედაგოგიკის მეცნიერების ისეთ 

საკვანძო საკითხებს და პრობლემებს როგორიცაა: სწავლების მეთოდები, 

სწავლების ტექნოლოგია და სტრატეგია. კერძოდ, ნაშრომში წარმოდგენი-

ლია როგორ შეიძლება გამოვიყენოთ  მოძრავი გამოსხულებების შექმნა მა-

თემატიკური ამოცანების ამოხსნისათვის, რომელიც მოსწავლეებში ავითა-

რებს მათემატიკურ წიგნიერებას, ლოგიკურ და კრიტიკულ აზროვნებას, 

პრობლემის გადაჭრის უნარებს და დაკვირებულობას.  

საკვანძო სიტყვები: დიდაქტიკა, სწავლა-სწავლება, სწავლების მეთო-

დები, ვიზუალური დაპროგრამება, სწავლების ტექნოლოგია და სტრატე-

გია, მათემატიკური წიგნიერება.  
 

Teimuraz Ormotsadze2 
Sokhumi State University 

 

How to use the Covid-19 pandemic to teach Mathematics  
 

Abstract: Distance and hybrid learning has revealed many shortcomings in 

traditional teaching-learning approaches. Pedagogical staff of public schools found 

themselves in a particularly difficult situation, facing new challenges. The presented 

work deals with such key issues and problems of the science of pedagogy as: teaching 

                                                           
1 თეიმურაზ ორმოცაძე, პედაგოგიკის დოქტორი, სოხუმის სახელმწიფო 

უნივერსიტეტის ასოცირებული პროფესორი.  
2 Teimuraz Ormotsadze, Doctor of Pedagogy, Associate Professor of Sokhumi State 

University. 

methods, teaching technology and strategy. In particular, the paper presents how the 

creation of moving images can be used to solve mathematical problems, which 

develops mathematical literacy, logical and critical thinking, problem solving skills 

and observation in students. 

Keywords: didactics, teaching-learning, teaching methods, visual programming, 

teaching technology and strategy, mathematical literacy. 
 

      ძირითადი კვლევა. ერთ დღეს მთელი მსოფლიოს სასწავლო დაწესე-

ბულებები აღმოჩნდნენ დისტანციური სწავლების აუცილებლობის წინაშე. 

მოგეხსენებათ ელექტრონული სწავლება  (E-learning) სწავლების ისე-

თი ფორმაა, რომელიც შექმნილია სპეციალურად სტუდენტისთვის/მოსწა-

ვლისთვის ან სტუდენტთა /მოსწავლეთა ჯგუფისთვის, რომლებიც ტრადი-

ციულ აუდიტორიაში ან კაბინეტში ფიზიკურად არ იმყოფებიან. 

საქართველოში ყველა სკოლა, ყველა მასწავლებელი და ყველა სტუ-

დენტი /მოსწავლე თანაბარ პირობებში არ იმყოფებოდა.  ყველა მოსწავლი-

სთვის /სტუდენტისთვის ინტერნეტიც  კი  შესაძლოა, არ ყოფილიყო ხელ-

მისაწვდომი. მაგრამ გამოსავალს მეტნაკლებად მაინც პოულობდნენ ჩვენი 

მასწავლებლები, მოსწავლეები და სტუდენტები. 

როგორ შეიძლება გამოვიყენოთ Covid-19-ის პანდემიით გამოწვეული  

დისტანციური სწავლების გამოცდილება? ცოტა ხანში ამ კითხვაზე  გვექ-

ნება უამრავი პასუხი. დიახ, პასუხები და არა რეკომენდაციები. დაბეჯითე-

ბითი პასუხები, რომლებიც უამრავ „კვლევაზე“ იქნება დაფუძნებული - 

აბსურდები. 

მათემატიკის სწავლების მეთოდებში აუცილებელია მოვძებნოთ მოს-

წავლის საჭიროებებზე ორინეტირებული მიდგომები, რომელიც ხელს შე-

უწყობს მოსწავლეებში მათემატიკური წიგნიერების გაზრდა-გაფართოე-

ბას, გაზრდის ინტერესს  მათემატიკისა და ლოგიკური მსჯელობისა და აზ-

როვნებისადმი.  

და მაინც, ჩვენი აზრით, ერთადერთი რაც შეიძლება გამოვიყენოთ პო-

სტპანდემიურ პერიოდში მათემატიკის სწავლებისას, ეს არის მოძრავი გა-

მოსხულებების შექმნა მათემატიკური ამოცანების ამოხსნისათვის, რომელ-

საც აქტიურად იყენებდნენ ზოგიერთი მასწავლებლები: კერძოდ  𝒚 = 𝒂𝒙𝟐  

ფუნქციისათვის 𝒂 პარამეტრის სხვადასხვა მნიშვნელობებისათვის შესაბა-

მისი გრაფიკის (პარაბოლის)  „მოძრაობა” (პარაბოლის შტოების)  ორდინა-

ტთა  𝑶𝒚  ღერძის მიმართ. ერთ-ერთ ასეთია მაგალითად,   𝑦 = 3𝑥2- ლურჯი; 

 𝑦 = 0,5𝑥2- წითელი;  𝑦 = 𝑥2 - მწვანე (ორმოცაძე, 2014).  

ასევე ძალიან სასარგებლო და მნიშვნელოვანი იქნება საჯარო სკოლების 

თითქმის ყველა კლასისათვის, ტექსტური ამოცანების ამოხსნისას მოძრავი 

გამოსახულებების შექმნა (ორმოცაძე, 2016: 169-170). 

ტექსტობრივი ალგებრული ამოცანები ანუ ამოცანები, რომლებიც გა-

ნტოლების ან განტოლებათა სისტემის შედგენაზე დაიყვანება, ტრადიციუ-

ლად ერთ-ერთ რთულ სკითხს წარმოადგენდა მოსწავლეებისათვის და 

ეხლა პანდემიის პირობებში მითუმეტეს აქილევსის ქუსლად იქცა მოსწავ-

ლეების დიდი უმრავლესობისისთვის . 

ამ საკითხისადმი ყურადღება გამოწვეულია, იმით რომ ტექსტობრი-

ვი ამოცანების ამოხსნა მოსწავლეებში ავითარებს ლოგიკურ და კრიტიკულ 

აზროვნებას, პრობლემის გადაჭრის უნარებს და დაკვირებულობას.  

კარგი იქნება ისეთი ამოცანების „ამოძრავება“, რომელთა პირობებში 

საუბარია, მსუბუქი ავტომობოლის, სატვირთო ავტომობილის, ქვეითის, 

ველოსიპედისტის, მოტოციკლეტის, ნავის, გემის, ტივის, თვითმფრინავის 

და ა. შ. მოძრაობაზე, ორი სხეულის შემხვედრი მიმართულებით მოძრაო-

ბაზე, დაშორებითი მიმართულებით მოძრაობაზე,  დაწევის (გამოდევნე-

ბაზე). 

ამოცანების ტიპებს, სასურველია თითოეულისათვის შესაბამისი მო-

ძრავი აპლიკაციის შექმნა . 

სტატიაში განიხილული პრობლემური საკითხი, რომლის გადაჭრაც 

ვიზუალური დაპროგრამების ხერხებზე დაყრდნობით არის შესაძლებელი, 

ვფიქრობთ, მოსწავლეებს საგრძნობლად გაუადვილებს აღნიშნული საკით-

ხების შესწავლას, მათემატიკური ამოცანების ამოხსნის, ლოგიკური აზრო-

ვნების განვითარებას.   

და კიდევ ერთი, ამ ბოლო დროს საჯარო სკოლებში დანერგილ - ჰიბ-

რიდული სწავლებაში3, თუ ძალით არ მოვნახავთ, რაიმე რაციონალურ მარ-

ცვალს, არაფერი მასში სასიკეთო არ არის, გარდა იმისა, რომ შევქმნათ 

ილუზია თითქოს სწავლა-სწავლების პროცესი წარმატებულად მიმდინა-

რეობს და მოსწავლეზეა  ორიენტირებული (თოფურია, 2020).  

მთლიანად დისტანციურ სწავლებაზე გადასვლა გამოწვეული იყო 

ახალი Covid-19  პანდემიით. მასწავლებლებმა მცირე დროში მოახერხეს 

ახალ უჩვეულო ვითარებასთან შეგუება და ადაპტირება. ავად თუ კარგად 

გაართვეს თავი, მთელი ქვეყნის მასშტაბით, ბევრმა მათგანმა დამსახურე-

ბული ქებაც კი დაიმსახურა (მხოლოდ ქება). ამის შემდეგ წამოვიდა პანდე-

მიის მეორე/მესამე ტალღა და გაჩნდა ე.წ. ჰიბრიდული სწავლება და მასთან 

დაკავშირებული პრობლემები. 

კერძოდ, ერთი და იგივე კლასის მოსწავლეები, ერთნაირი სწავლის 

პირობებში არ აღმოჩნდნენ. ამისათვის საკმარისია ონლაინ სწავლების (დი-

სტანციური) დრო იქნეს შედარებული, სკოლაში მოსიარულე ბავშვების 

სწავლების დროსთან. 

მეორე, სკოლაში სიარული დაიწყო (ზოგიერთი გამონაკლისის გა-

რდა) „არაფრის მკეთებელმა“ მოსწავლეებმა - ანუ მოსწავლეებმა, რომლე-

ბისთვისაც სკოლა გართობის ადგილია, ხოლო მშობლებისთვის უსაფ-

რთხო გარემო (თავშესაფარი). „ჩემი შვილი მაინც მთელი დღე გარეთაა და 

სკოლაში მასწავლებელი მაინც მიხედავს“ - პრინციპით სკოლაში მისული 

მოსწავლე არა მგონია სასწავლებლად დადიოდეს სკოლაში. 

ნაწილი სკოლის კედლებში და ნაწილი სახლში ჰიბრიდული სწავლე-

ბისას არათანაბარ პირობებში არიან. მასწავლებელი გაურკვეველ სიტუა-

ციაში აღმოჩნდა ამის გამო, რადგან საგნობრივი პროგრამა ერთნაირად არ 

                                                           
3 შერეული/ჰიბრიდული სწავლა (Blended learning), ეს არის მიდგომა, რომელიც 

აერთიანებს ონლაინ სასწავლო მასალებს და ინტერაქციის შესაძლებლობებს 

ინტერნეტით, ტრადიციულ ადგილზე დაფუძნებული საკლასო მეთოდებით. 

აღნიშნული კურსის ფარგლებში ხდება სხავდასხვა ელ. ინტრუმენტის შესწავლა 

და პრაქტიკული გამოყენება. 

მიიწევს წინ. ამიტომ, მასწავლებელი იძულებულია თითქოს  შეუმჩნევ-

ლად „ნახტომი“ გააკეთოს პროგრამის „გავლისათვის“, რასაც აკომპესირებს 

მოსწავლეების შეფასების საშუალებით, მომატებული ნიშნებით. კმაყოფი-

ლია მოსწავლე, მშობელი და მასწავლებელიც. მაგრამ, როგორც კი მოხდება 

კლასიდან კლასში გადასვლა, ან ჰიბრიდული სწავლებისას მასწავლების 

ცვლილება, მაშინვე იჩენს თავს აღნიშნული პრობლემა. 

ჩვენ განათლების სისტემაში მომუშავე მუშაკებს არა ერთხელ გაგვი-

გონია, რომ განათლების სისტემაში მიმდინარე ესა თუ ის რეფორმა სასურ-

ველ შედეგს მოგვცემს 10-15 წლის შემდეგ. ზემოთ აღნიშნულ პრობლემებს 

კი ამდენი დრო არ დასჭირდება, რომ ჩვენს ქვეყანაში განათლების მაჩვენე-

ბელი საგრძნობლად დასწიონ უკან ან რისი რეალური საშიშროებაც არის 

მთლიანად გაანადგუროს ის (ორმოცაძე, 2010: 169-170).  

მინდა ვიქონიო იმედი, რომ ყოველივე ეს მიზანმიმართულად არ 

ხდება არც ჩვენთან და არც მთელი მსოფლიოს მასშტაბით. ამის თქმის სა-

ბაბს მაძლევს საყოველთაოდ გავრცელებული მოსაზრება: რომ, თითქოს 

საკმაოდ დიდი ცოდნა დაგროვდა, რაზეც წვდომა მსოფლიოს მოსახლეო-

ბის დიდ ნაწილს აქვს. ესენია ელექტრონული მოწყობილობები, ინტერნე-

ტი, ახლად შექმნილი არაფრის მომცემი (ვიტყოდი მავნებლური) აპლი-

კაციები და არა ის, რაზეც ზემოთ გვქონდა საუბარი. 

